
- NEWS AND ARTICLES

Lawatan Peningkatan Kerjaya Pelajar BA111 dan
BA119 ke CENTEXS Mukah

Penulis: Dayang Hummida Abang Abdul Rahman, Siti Faridah Kamaruddin,
Dr. Yusman Yacob, dan Amira Hazwani Anuar

Menjadi satu tradisi tahunan bagi Fakulti Pengurusan dan Perniagaan, UiTM Cawangan
Sarawak Kampus Mukah untuk mengadakan lawatan peningkatan kerjaya ke CENTEXS
Mukah. Program ini adalah kesinambungan daripada Memorandum Persefahaman (MoU)
yang telah dimeterai oleh UiTM Cawangan Sarawak bersama CENTEXS Sarawak, yang
mana pelbagai bentuk kerjasama dan aktiviti bersama telah dirancang serta dijalankan
dari semasa ke semasa. Lawatan yang telah dijalankan pada 14 Jun 2025 ini merupakan
persediaan awal para pelajar Semester 4 dan 5 dari Program BAIIl dan BAI9 untuk
menjalankan kursus jangka pendek. Kursus yang bakal diikuti adalah Foundation Certificate
of Digital Marketing yang akan dijalankan pada cuti semester bulan Ogos sehingga
September 2025.

Lawatan ini telah disertai seramai 134 orang
pelajar dan 4 orang pegawai pengiring yang
diketuai oleh Koordinator Program iaitu Dr.
Yusman Yacob. Di CENTEXS, para pelajar telah
diberikan  taklimat  khusus  berkenaan
program-program yang ditawarkan oleh
CENTEXS Sarawak. Pelbagai ilmu yang
bermafaat dapat dipelajari dari lawatan ini
yang mana para pelajar telah didedahkan
akan kebaikan dan kelebihan yang bakal
mereka perolehi dari mengikuti kursus-kursus
yang ditawarkan oleh CENTEXS.

Selesai taklimat, para pelajar telah diberi
peluang untuk melawat ke reruai pelajar
CENTEXS yang sedang mengikuti Kursus
Kulinari. Pelajar dapat merasa pengalaman
bagaimana sesuatu makanan itu disediakan
dengan menggunakan produk asli Sarawak
seperti brownies yang diperbuat dari sayur
terung asam dan mee kuning yang diperbuat
dari sagu.

Lawatan berkahir pada jam 12.00 tengahari
dengan sesi bergambar beramai-ramai
antara para peserta, pegawai pengiring dan
wakil CENTEXS Mukah.

